
Lapalabra de vida

1 Ca tz'ibédn ni junda tuba célbenetla jini cubi
t'ocob, jini que cé chéni t'ocob t'oc ca jut t'ocobba.
Uneba ya' chich ajni chécal najtaca t'oc Dios. Ca
totoj chéni chich t'ocob y ca téli t'ocob t'oc ca c'ab
t'ocob. Jindaba u Yajlo' Dios une. Une chich
ni T'an que u yaq'ue' paq'uin cuxlec untu. 2 Ni
aj Cristoda que u yaq'ue' paq'uin cuxlec untuba,
Dios chich u yaq'ui chénintic, y no'on ca chéni
t'ocob, y ca tz'aycun t'ocob ca' chich cd chéni
t'ocob. Jinchichba aj Jesucristo ni ca tz'aycibenet
t'ocobba, jini que u yiq'ue' paq'uin cuxlec untuba.
Uneba ndmte' ajni t'oc cd Papla Dios, y Dios chich
u tésqui bajca anonla tuba cé chénenla. 3 Ca' chich
cubi t'ocob y ca' chich ca chani t'ocob, che' chich
ca tz'aycun t'ocob, uc'a ca' jini ajnic tomp'e a
c'ajalinla t'oc no'on t'ocob, y ca' jini totoj ajnic
tomp'e ca c'ajalinla t'oc ca Papla Dios y t'oc aj
Jesucristo, jini u Yajlo' ca Papla Diosba. 4]Jin uc'a
jiq'uin ca tz'ibbenetla, tuba célbenetla jinda uc'a
totoj ch'a'alac ajinla.

Dios es luz ) . _
5Jinda nit'an que u ydlbon t'ocob aj Jesucristoba,

y jin chich aca ye'benet t'ocob taca, cache' Dios
u c'ote t'oc ca' junch'dcni, y mach jin ca' it'obni
ni tz'ita'. 6Si céle'la que anonla t'oc Dios, pero si
ya'anonla ca' a wala tan it'obni, jop'ojti' une lo que

cale'la y mach cé chela tu toja. 7 Pero si ayanonla
ca' a wila tama junch'dcni ca' chich Dios ayan
ca' a wéala tama junch'dcni, si totoj ca' jini chich
ayanonlaba, tomp'e chich cé c'ajalin cépetela, y aj
Jesucristo, u Yajlo' Dios, u poque’ cd pixanla t'oc u
ch'ich’e tuba u pa'sen ca tanéla.

8 Si céle'la que mach jin ajcherajtanéjonla, no'on
chich cé sucpecéan cdbala, uc'a ni céle'laba jop'ojti’
une. 9 Pero si ci laj dlbenla Dios upete ca tanéla,
cuwila chich que u xe chich u chen ca' u yéliba,
u xe u chen perdona cé tanéla y u xe u laj pa'sen
tdjcac'ola upete ni malujle que cé cédndntanla. 10 Si
céle'la que mach bay ca chi ci tandla, ca' a wala
céle'la cache' Dios es ajjop'ojti', y ca' jini ca ye'e'la
que mach cé totoj sapbila u t'an Dios.

2

Cristo, nuestro abogado

1 Ca bijch'oc, ca tz'ibdn ni junda tuba célbenet
que mach xiquet a chen a tandla. Pero si ayan
machca chichca que u chi u tanéba, ya' chich an
untu ajnumsajt'an tac'ala t'oc ca Papla Dios, aj
Jesucristo une. Uneba tu toja chich ayan. 2 Aj
Jesucristo u yac'bi sis'ac u c'ajalin Dios t'oc no'onla
jinqg'uin dc'qui tuba u toje' ni cd tandla. Pero mach
sec' ci tanila no'onla namas. Ac'qui ticd tuba u
tojquiba u tand upete machcatac cuxu pancab.

3 Si cd tz'ombenla ni manda que Dios u
yéc'bonlaba, ca' jini cuwila chich que ayanonla
t'oc Dios. 4 Machca chichca que u yaéle' ca'da:
“No'onba t'oc chich Dios ayanon”, pero si mach u
tz'ombe ni u manda que u ydq'uiba, ajjop'ojti' une,

y mach toj cua' u yéle'. 5> Pero machca u chen ca'
chich uyale' ut'an Diosba, uneba u totoj yajna'tan
chich Dios ca' chich yo Dios u yajna'tan, y ca' jini
cuwila chich cache' ayanonla tomp'e t'oc Dios si
cé chenla ca'jini tdcd. ¢ Machca u yale' cache' ayan
tomp'e t'oc Dios, c'@nd u chen ca' chich u yéli aj
Jesucristo utic.

Elnuevo mandamiento 3
7 Anela cé yajben hermanos, mach jin tzijib

manda nimu' cd tz'ibdn tuba célbenetlaba. Ni man-
dadaba, jinchich ni ac'bintetla chacal najtacaba.

Jinda une ni onob manda que a'utet a ubinlaba.

8 Pero ni mu' ci tz'ibdnda tuba célbenetlaba es ca' a
walda ump'e tzijib manda. Aj Cristo utz'onichich ni

manda jini, y che' chich anela. Ajniba, mach totoj
cuwila cua' yo Dios ca chenla. Pero badaba cuwila
chich cua' yo Dios ca chenla, uc'a aj Cristo chich u
ye'bonla. Es ca' a wéld u pa'sonla tama it'obni y u
yéc'onla tama ni mero junch'dcni.

9 Machca u ydle' cache' ayan tama jini mero
junch'dcni, pero mach yo u chénen u yermano, ni
winic jini es ca' a wala ya'to ayan tama it'obni.
10 Uc'a machca u yajna'tan u yermano, ya' chich
an tama ni mero junch'dcni y mach uxin té ajta ni-
ump'e cua' que u yac'ben u chen u tana. 11 Machca
mach yo u chénen u yermanoba, ca' a wila tama
noj it'obni cuxu ayan. Mach yuwi cada u xe, uc'a

ni it'obni u bélben u chana. . .
12 Ca bijch'oc, cé tascdbenetla ni junda uc'a cuwi

chich que Dios u chi perdona a tandlauc'alo queu
chi aj Jesucristo. 13 Anela ajt'dbéla, ca tdscibenetla
ni junda uc'a anela ayanetla t'oc aj Cristo, jini que
ajni chich chécal najtacaba. Anela ch'octéc ajlo’, ca

téscadbenetla ni junda uc'a anela a chi trebe a japin
abala jinq'uin ni diablo u yoli u yéc'benet a séte'la.

Ca bijch'oc, ni jun ca tascibenetla, ca tz'ibi
uc'a anela ya' chich anetla t'oc cd Papla Dios.
14 Anela ajt'dbéla ni jun ca tascadbenetla, ca tz'ibi
uc'a ayanetla t'oc aj Cristo, jini que ajni chich
chécal najtacdba. Anela ch'octdc ajlo’, ni jun ca
téscabenetla, cd tz'ibi uc'a anela méx q'uen a muc'la
y a sapila chich u t'an Dios tuba ajnic ta' pixanla,
y uc'a tdca a chi trebe a japan abala jinq'uin ni
diablo u yoli u yac'benet a sate'la.

15 Mach a c'upén a chenla ca' u chenob mach-
catac que tuba u pancab, jini que mach yo u
chinen Diosba. Mach a yajna‘tanla tdcd cua’'
chichca tu pancab. Uc'a machca chichca u c'upén
u chen ca'uchenob machcatac que tuba upancab,
mach u yajna'ta ca Papla Dios. 16 Uc'a upete cua'
chichca mach utz que ayan pancabba mach jin
tuba ca Papla Dios, sec' tuba chich u pancab une.
Jini cé c'upén ca chenla, jini que td' cola jing'uin ca
chénenlaba, y jini que cd chen ciba famala t'ocba,
upete ni jindaba sec' tuba chich u pancab une.
17U pancab u xe tad xupo, namte' t'oc upete cua'
chichca mach utz que ca c'upan ca chenla. Pero
jini machca u chen ca' chich yo Dios que u chenba,
u Xe td paq'uin ajta cuxu.

Laverdady la mentira
18 Ca bijch'oc, ac'oti chich u xupiba q'uinob.
A'utet a ubinla cache' ya' u te untu jini que mach
yo u chénen aj Cristo. Bada ya' chich an q'uen que
mach yo u chénen aj Cristo. Jin uc'a cuwila chich
cache' ac'oti chich u xupiba q'uinob. 19 Unejobba

ya' pasijob bajca anonla, pero mach totoj jin ca
lotla. Uc'a si fuera ca lotlaba, colijob ica t'oc
no'onla. U chi pasa ca' jini uc'a chectac camba ni
cé lotla y caxcamba mach jin cé lotla.

20 Anelaba aj Cristo u yac'betla ni Ch'u'ul Pixan,
y jini Ch'u'ul Pixan u ydc'benetla c'ajalin tuba a
wina'tanla caxcamba ni u toja. 2! Jin uc'a ca
téscabenetla ni junda uc'a anelaba a wila chich
caxcamba ni u toja. Mach uc'a mach a wila. Ya
wila chich tacé cache' niump'e jop'ojti' mach jin ta
Dios.

22 ;Caxca une ni ajjop'ojti'? ¢Mach quira jin ni u
yéle' cache' aj Jesus mach jin aj Cristo ni u tasqui
Diosba? Uc'a machca u yéle' ca' jiniba mach yo u
chdnen aj Cristo. U yale' cache' aj Jesucristo mach
jinu Yajlo' Dios, y mach u tz'ond tdcd Dios. 23 Upete
machcatac u yéle' cache' aj Jesucristo mach jin u
Yajlo' c& Papla Dios, mach'an t'oc cd Papla Dios
tdcd. Y upete machca chichca que u yéle' cache’
ayan t'oc u Yajlo' ca Papla Dios, ya' chich an t'oc ca
Papla Dios téca.

24]Jin uc'a célbenetla que a wéq'ue' ta' pixanla jini
t'an ta Dios que a ubila najtécdba. Uc'a si a waq'ue'
ta' pixanlajinit'an ta Dios que a ubila najtacdba, ca’
jini totoj ayanetla chich t'oc u Yajlo' ca Papla Dios
y t'oc cd Papla Dios. 25 Aj Jesucristo u totoj dli chich
cache' u xe u yac'benonla paq'uin cuxleconla.

26 Ca tdscibenetla ni junda tuba u ch'e' a
wina'tanla caxcatac une ni mu' u sucpecanetla.
27 Pero anelaba a paq'uin cénéntanla ni Ch'u'ul
Pixan que u ydc'betla aj Jesucristoba, y ca' jini
mach c'dnd ac'ala niuntu tuba u ye'benetla
caxcamba ni u toja, uc'a ni Ch'u'ul Pixan chich

u ye'benetla upete. Y upete cua' u ye'benetla ni
Ch'u'ul Pixan, toj chich une, mach jin jop'ojti'.
Jin uc'a célbenetla jiq'uin que ajniquetla tomp'e a
c'ajalinla t'oc aj Cristo, ca' chich u ye'benetla ni
Ch'u'ul Pixan.

28 Bada jiq'uin cé bijch'oc, ajniquetla t'oc aj
Cristo, uc'amach béc'taconla tu xe td te une, y mach
quisndjaconla bajca an une jinq'uin u xe ta jule.
29 Bada a wila chich cache' aj Jesucristo tu toja
chich ayan. C'dnd a wina'tanla ticd cache' upete

machcatac u chen tu toja, u ch'ocob chich Dios
une.

Hijos de Dios

ITran cache' méx u yajna'tanonla ci Papla Dios
ixta une chich u yélbenonla cache' u ch'ocobonla,
y jinonla chich. A'ajtjob pancab mach uta tu
c'ajalinob cua' uc'a u ch'ocobonla Dios uc'a un-
ejobba mach'an t'oc cd Papla Dios. 2 Anela ca
yajben hermanos, badaba u ch'ocobonla chich
Dios. Mach to u laj chectesbonla cache'da ca xe ta
ajtdla. Pero cuwila chich cache'jinq'uinuxetéjule
aj Jesucristoba, ca xe ta ajtdla ca' chich ayan une,
uc'a no'onla chich acé xe ca chénenla ni pitzilan
que u céndntan uneba. 3 Upete machcatac mu' u
pijnan aj Jesucristoba c'dnd paq'uin ajnic poco u
pixan uc'a mach ajnic u tana tu jut Dios, ca' chich
aj Jesucristo mach'an ni tz'ita' u tana.

4Uc'a upete machcatac u chen u tanéba u sate'
t'oc ni ley ta Dios. Uc'a tand chich jinq'uin mach
cd tz'ombela ni ley ta Dios. 5 Anelaba a wila
chich cache' ajJesucristo juli pancab tuba u pa'sen

ca tandla, y uneba niump'e u tand mach'an une.
6 Jin uc'a jiq'uin upete machcatac totoj ayan t'oc
aj Cristoba, mach ni' an tu manda ni cherajtana.
Pero jini que ya'to an tu manda ni cherajtandba,
mach'an t'oc aj Cristo une uc'a mach to u sapa
y mach u che conoce. 7 Céa bijch'oc, mach xic ta
ajtd machca u sucpecanetla. Machca u chen tu
toja, tu toja chich ayan, ca' chich tu toja ayan aj
Cristo. 8 Machca an tu manda ni cherajtand, t'oc
diablo ayan une. Uc'a ni diabloba ajcherajtana
chich une desde chécél najtaca. Pero u Yajlo' ca
Papla Dios, jin tuba juli, tuba u tzupsédben u poder
ni cherajtand que u ydq'ui diablo uticba.

9 Niuntu u yajlo' cad Papla Dios mach'an tu
manda ni cherajtand, uc'a Dios chich u tzijibesbiu
c'ajalin. Mach u ch'd ajnic tu manda ni cherajtana
uc'a uneba mero u ch'oc chich Dios. 10 Cheque
chich caxcamba u ch'ocob Dios y caxcamba u

ch’ocob diablo. Uc'a machca chichca mach u che
cua' chichca tu toja y machca chichca mach u

yajna'ta u yermano, mach jin ta Dios une.

Amémonos Unos a otros

11 Ni t'an ta Dios que a ubila chécil najtacaba
jinda une: C'dnd ca maldc yajna'tan cibala. 12Mach
utz ca chenla ca' u chi aj Cain. Aj Cainba tuba diablo
une, jin uc'a u tzdmsi u jitz'in. ¢A wila cua' uc'a
u tzamsi? Aj Cainba u tzamsi u jitz'in uc'a lo que
u chen uneba mach jin tu toja, y 1o que u chen u
jitz'inba tu toja chich une.

13 Anela quermano, mach tajch'iclec a jutla
jinq'uin a'ajtd pancab mach yo u chdénenetla.
14 No'onlaba Dios u pa'sonla bajca anonla ca' a

wéld chdmenonlaba y u yic'bon paq uin cuxleconla.
Cuwila chich que Dios u chi ca' jini uc'a no'onlaba
ca yajna'tanla chich quermanola. Uc'a machca
mach u yajna'ta u yermanoba, ca' a wila chdmen
chich to ayan une. 15 Upete machca mach yo u
chénen u yermanoba es ca' a wild ajtzdmsa chich
une. Y a wila chich cache' niuntu ajtzdmsa mach
u ch'd ajnic ni Ch'u'ul Pixan tu pixan, jini que u
yaq'ue' paquin cuxlec untuba. 16 Cuwila chich
cache'da u yajna tanonla aj Jesucristo, uc'a une
chich u yaq'ui uba ta chamo tuba u ]apanonla Jin

uc'a no'onla tdcd si c'dnd tzamsinticonla uc'a cé
japan quermanola utz chich. 17 Machca chichca

u cdndntan q'uen cua’ chichca tuba cuxlecba, ysiu
chdnen untuuyermano que max c'and uc'a taclintic
ymach uch'dmbe yajinba, ¢cache'dauxeuyale' que
u yajna'tan Dios tan u pixan? 18 Ca bijch'oc, mach
sec' cdle'laque cd yajna'tan calotla. Nimas c'danéba,
ca chenla tu toja t'oc cé lotla. Uc'a ni ca chenla tu
tojaba, jin chich u ye'e' cache' ca totoj yajna'tan ca
lotla.

Confianza delante de Dios

19 Si ca totoj yajna'tan ca lotlaba cuwila chich
que mu' ca chenla tu toja y mach u quisnéjonla
tu jut Dios ni tz'ita'. 20 Si cé pixanla u yélbenonla
cache' mach utz cua' mu' ca chenla, Diosba mas
u ch'e’ u yélbenonla ca' jini, uc'a uneba yuwi chich
upete cua' ca chenla. 21 Ca yajben lot, si mach'an
niump'e cua' tdc pixanla que mach utzba, mach
u quisndjonla tu jut Dios. 22 Uneba u xe chich
u yac'benonla upete cua' chichca cé c'atbenla t'oc
C'dnti'ya uc'a ca tz'ombenla u t'an y céa chenla ca’

chich yo uneba. 23 Ni u yélbon Dios cé chenlaba,
jinda une, ca tz'ondnla cache' aj Jesucristo u Yajlo'
chich Dios y cd malédc yajna'tan cdbala, ca' chich
u yélbon cd chenla. 24 Machca u tz'omben u t'an
Diosba, ya' chich an t'oc Dios y Dios ya' chich an
t'oc unejob. Cuwila chich cache' Dios ya' chich an
t'oc no'onla uc'a une chich u yac'bonla ni Ch'u'ul
Pixan.

4

El Espiritu de Dios y el espiritu que estd contra el

Cristo .
1 Anela cd yajben hermanos, mach a pépa'

tz'ombenla niuntu que u yale' que Dios u tasqui
u tz'aycdben u t'an. C'dnd a wiranla najtdcd si u
candntanob ni Ch'u'ul Pixan ta Dios, o tzuc pixanob.
Uc'a q'uen ajjop'ojti' ayan bada pancab que u yéle'
cache' Dios u tédsqui u tz'aycdben u t'an. 2 Ca'da
u ch'e’ a wina'tanla si totoj ayanob t'oc ni Ch'u'ul
Pixan ta Dios, uc'a upete machcatac u yéle' cache’
aj Jesucristo juli pancab ca' untu totoj winic, ni
jiniba ya' chich an t'oc ni Ch'u'ul Pixan ta Dios.
3'Y machca mach u sapa cache' aj Jesucristo juli
de totoj winic pancabba mach u cdndntani Ch'u'ul
Pixan ta Dios. Uneba u cdnéntan ni tzuc pixan, jini
que mach yo u chénen aj Jesucristoba. Une chich
ni tzuc pixan jini que a'utet a ubinla que u xe ta
teba, y bada ajuli chich wida pancab.

4 Ca bijch'oc, anelaba tubaletla chich Dios, jin
uc'a a chi trebe a japéan abala t'oc ni ajjop’ojti'ob
jini. Uc'a ni Dios ya'anetla t'ocha mas q'uen u
poder une que ni tzuc pixan ya'an tu pancabba.
5Ni ajjop'ojti'ob jiniba tubajob chich u pancab. Jin

uc'a cua' chichca que u ye'e'obba, tuba chich u
pancab taca, y a'ajtdjob pancab, jini que mach'an
t'oc Diosba, u sapbenob chich u t'an. ¢ Pero

no'onlaba tuba Diosonla. Machcatac tuba Diosba
u sapan chich ca t'anla. Y jinijob que mach jin ta

Diosba mach usapad cé t'anla. Ca'jinijiquinuch'e’
cuwina'tanla caxca une totoj ayan t'oc ni Ch'u'ul
Pixan y caxca une ayan t'oc ni tzuc pixan, jini que
uyaq'ue' jop'ojti'ba.

Dios es amor

7 Anela céd yajben hermanos, c'énd chich ca
maldc yajna'tan cdbala, ca' chich Dios u ydc'bon
tdc pixanla cache' cad maldc yajna'tan cdabala.
Upete machcatac u yajna'tan u lotba, u ch'oc
chich Dios une, y yuwi chich caxcamba ni to-
toj Dios. & Machca mach u yajna'ta u lot mach
yuwi caxcamba ni totoj Dios, uc'a ni Diosba u
yajna'tan upete une. 9 Dios u ye'i cache' u ya-
jna'tanonla jinq'uin u tasqui u juntul Ajlo’' pancab
tuba tzamsintic y de ya'i cuxpac td cha'num uc'a
ca' jini paq'uin cuxleconla uc'a une. 19 No'onlaba
mach ca totoj yajna'tala Dios. Uneba u totoj ya-
jna'tanonla chich, jin uc'a u tdsqui u Yajlo' uc'a
tzamsintic td cruz tuba u toje' ni cd tandlauc'a sis'ac
u c'ajalin Dios t'oc no'onla. Ca'jini cheque cache’
u totoj yajna'tanonla Dios.

11 Anela cd yajben hermanos, si ca' jini u ya-
jna'tanonla Diosba, no'onla tacd c'dnd chich ca
malédc yajna'tan cdbala. 12 Diosba niuntu mach
bay u chéni. Pero si cd maldc yajna'tan cabalaba
Diosba ya' chich an t'oc no'onla, y une chich

u c'alin ye'benonla cache'da u ch'e’ mas cé ya-
jna'tanla une, y mds cd c'alin yajna'tan cédbala.
I3Niuye'e' cache' anonla t'oc Diosba y Dios ya'an
t'oc no'onlaba, jin une ni Ch'u'ul Pixan que u
yac'bonlaba. 14Y no'on chich cd chéni t'ocob aj
Jesucristo, jin chich ni cé totoj tz'aycébenetla cache'
ca Papla Dios u tasqui u Yajlo' tuba u japén a'ajtdjob
pancab. 15 Machca chichca que u totoj dle' que aj
Jesus es u Yajlo' chich Dios, uneba ya' chich an t'oc
Dios, y Dios ya'an t'oc une.

16 Ca' jini cuwila chich y ca tz'onénla cache'
Dios u yajna'tanonla. Diosba u yajna'tan chich
upete une. Machca u yajna'tan u lotba, ya' chich
an t'oc Dios y Dios ya' chich an t'oc une. 17 Ca'
jini cd xe chich ca totoj yajna'tanla Dios, uc'a
mach quisndjaconla tu jut Dios tu Xe u yaq'ue' jini
toji'tand. Uc'a no'onla que cuxulonla pancab u
xe chich u sapénonla Dios ca' chich u sapi aj Je-
sucristo. 18 Jinq'uin cé totoj yajna'tanla untuba,
mach uxin ta ajta bac'at tdc pixanla. Uc'a jini yajin
ca canantdben ca lotlaba, u pa'sen ni bac'at tac
pixanla. Uc'a bac'tonla jinq'uin cuwila que ca xe ta
ac'bintela castigo. Jin uc'a, si untu u bac'tan castigo,
mach u totoj yajna'ta Dios ni u lotob.

19 No'onla céd yajna'tanla Dios uc'a une u ya-
jna'tonla najtica. 20 Machca chichca u yéle' cache'
u yajna'tan Dios pero si mach yo u chénen u
yermanoba, ajjop'ojti' une. Uc'a machca chichca
mach u yajna'ta u yermano, jini que u chénen
wida pancabba, mach'an cache'da u yajna'tan
Dios jini que mach bay u chéneba. 21 Aj Jesucristo
uydc'bonlajinda manda: Machca u yajna'tan Dios,

C'dnd uyajna'tan tdcd u yermano.

S

Nuestra victoria sobre el mundo

1 Upete machcatac u tz'ondn cache' aj Jesus aj
Cristo chich, jini que Dios u tdsquiba, uneba u ch'oc
chich Dios tdcd. Machca chichca u yajna'tan ca
Papla Dios, c'dnd u yajna'tan tacd u ch'ocob. 2Uc'a
jinq'uin ca yajna'tanla Dios y cé chenla ca' chich
u yac'bon ca chenlaba, ca' jini cuwila chich cache’
acd yajna'tanla chich u ch'ocob Dios. 3 Uc'a si
ca yajna'tanla Diosba, c'd@nd chich ca tz'onan ca
chenla ca’' chich uyéle' ut'an. Mach u bo'esbe ujin
untu tuba u chen ca' chich u yile' u t'an. 4 Uc'a
upete machcatac u ch'ocob Diosba u japéan chich
uba t'oc upete cua' chichca que u yute tu pancab
que mach utzba. Jini u yac'benonla cd japan cabala
t'oc upete cua' chichca que u yute tu pancab mach
utzba, jin une ni cd tz'onénlaba. > Machca u tz'onén
cache' aj Jesus u Yajlo' chich Diosba, uneba u chen
chich trebe u japéin uba t'oc cua' chichca que u
yute tu pancab que mach utz.

El testimonio acerca del Hijo de Dios

6 Jinq'uin juli aj Jesucristo, checti chich cache'
Dios une jinq'uin c'abli y jinq'uin chdmi. Mach
sec' jinq'uin c'abli. Uc'a jinq'uin c'abli y jinq'uin
chimi checti chich tdcd cache' Dios chich. Ni
Ch'u'ul Pixan che' chich u yéle' ticd, y toj chich
u t'an. 7 Ayan uxtu td cielo u yéle' cache' toj
chich: ca Papla Dios, aj Jesucristo, y ni Ch'u'ul
Pixan. Jindajobba, tomp'e chich u c'ajalinob une.
8 Che' chich tdcd tu pancab ya'an uxtu machca

u yale' cache' toj: ni Ch'u'ul Pixan, bajca c'abli
aj Jesus, y bajca chami td cruz. Ni jindajobba
tomp'e chich cua' uyile'. ?Jinq'uin u yéle' winicob
cache' toj cua' chichca, ca sapénla chich. Pero
mds C'dnd cd sapdnla cua' u yale' Dios, uc'a ni u
totoj ali Diosba jinda une, cache' aj Jesucristo u
Yajlo' chich. 10 Machca u sapén u Yajlo' Dios,
yuwi chich tu pixan que toj ni u yali Diosba.
Machca mach u tz'ond jini t'an u yali Diosba, u
ye'e' cache' ca' a wéala ajjop'ojti' Dios, uc'a mach u
tz'oni jinq'uin Dios u totoj dli cache' aj Jesucristo
u Yajlo' chich. 11 Dios chich u yali cache' u xe
u yac'benonla paq'uin cuxleconla si cd sapénla u
Yajlo', uc'a une chich ni u yéq'ue' paq'uin cuxlec
untu. 12 Machca u sapan u Yajlo' Dios u yéc'binte
paq'uin cuxlec. Machca mach u sapa u Yajlo'
Diosba mach uydc'binti paq'uin cuxlec.

Conclusiony consejos finales

137Jinda cé tz'ibi tuba cé tiscdbenetla anela que a
sapila chich u Yajlo' Dios, tuba a wina'tanla cache'
ac'bintetla ajniquetla paq'uin cuxu y tuba a c'alin
tz'onanla.

14 Cuwila chich cache' toj u t'an Dios, uc'a
jinq'uin cd c'atbenla cua' chichca ca' chich yo
uneba, cuwila chich cache' Dios u yubin ca
C'dnti'yala. 15 Si cuwila cache' Dios u yubin cé
C'dnti'yala, cuwila tdcé que u yc'benonla chich ni ca
c'atbenlaba.

16 Machca chichca u chénen que ulotuchiump'e
u tand que mach u yéc'be chdmicba, c'dnd u chen
C'dnti'yapor une. Sinitandbamachuyéc'be chémic,
Dios chich u xe u yéc'ben u yutzi u pixan jini u

lot. Ayan chich tand que u ydq'ue' chdmic untu, y
jindaba mach cdld que utic c'anti'ya por ni winic
que u chi ni tana jini. 17 Upete cua' chichca mach
utz que u yute, tané chich une. Pero ayan tané que
mach u yéc'a chamic untu.

18 Cuwila chich cache' machca u ch'ocob cé
Papla Dios, mach'an t'oc ni cherajtand. Ya'anob tu

c'db u Yajlo' Dios y une chich u cénéntan, y ni tzuc
pixan mach u ch'd u yic'ben u sate'.

19 Cuwila cache' no'onlaba tuba chich Diosonla,
y ni machcatac cuxujob pancab que mach u
tz'ondjobba, upete ya'an tu c'ab tzuc pixan.

20 Cuwila técd cache' u Yajlo' Dios juli wida
pancab, y une chich u yéc'bon cé c'ajalinla tuba
cuwina'tanla caxcamba ni mero totoj Dios. Ya'
chich anonla t'oc ni mero totoj Dios, jindaba aj
Jesucristo une, u Yajlo' chich Dios. Une ni mero
totoj Dios, y une ni u yaq'ue' paq'uin cuxleconla.
21 Ca bijch'oc, mach xiquet a ch'u'ul c'ajti'inla cua'
chichca papéa' dios. Che' chich utic.

